
МОНГОЛ УЛСЫН ИХ ХУРЛЫН СОНГУУЛИйН ТОйМ
(Лавлагаа, мэдээлэл)

      П. Амаржаргал (LL.M)

Монгол Улсын Үндсэн хуулийн гуравдугаар зүйлд зааснаар “Монгол Улсад засгийн бүх эрх 
мэдэл ард түмний мэдэлд байна. Монголын ард түмэн төрийн үйл хэрэгт шууд оролцож, 
мөн сонгож байгуулсан төрийн эрх барих төлөөлөгчдийн байгууллагаараа уламжлан 
энэхүү эрхээ эдэлнэ.”, мөн 21 дүгээр зүйлийн 2 дахь хэсэгт “Улсын Их Хурлын гишүүнийг 
Монгол Улсын сонгуулийн эрх бүхий иргэд нийтээрээ, чөлөөтэй, шууд сонгох эрхийн 
үндсэн дээр саналаа нууцаар гаргаж, дөрвөн жилийн хугацаагаар сонгоно.” гэж заажээ.

1990 оны 3 дугаар сард Ардын Их хурал /хуучнаар/ БНМАУ-ын Үндсэн хуульд зарим 
нэмэлт, өөрчлөлт оруулж 5 дугаар сард Ардын Их Хурлын сонгуулийн хууль баталсан нь 
Монголд парламентын чөлөөт сонгууль явуулах анхны алхам болсон. Анх удаагаа олон 
нам оролцсон сонгууль болсон нь ардчиллын үндсийг тавьсан юм.  

Энэхүү Ардын их хурлын сонгуулиар улс төрийн намуудын нэрээр санал хураалт явуулж, 
саналын дүнг үндэслэн Улсын Бага хурлын 51 гишүүний тухайн улс төрийн намд ногдох 
суудлын тоонд хуваарилснаар Улсын Бага Хурлыг бүрдүүлэхэд анх удаа пропорциональ 
тогтолцоог хэрэглэсэн билээ.

Монгол Улс шинэ Үндсэн хуулийг баталж, ардчилсан тогтолцоонд шилжсэнээр энэхүү 
Үндсэн хуулийн дагуу Улсын Их Хурлын сонгуулийн хуулийг шинээр баталсан. Энэхүү 
хуулийн дагуу 1992 оны сонгууль томсгосон тойрог бүхий мажоритар тогтолцоо,  1996, 
2000, 2004 оных нэг мандаттай тойрог бүхий мажоритар тогтолцоо, 2008 оных томсгосон 
тойрог бүхий  мажоритар тогтолцоогоор явагдсан байна.

Улсын Их Хурлын удаа дараагийн сонгуулийн үр дүнгээр мажоритар тогтолцоонд 
сонгогчдын саналыг орхигдуулдаг асуудлыг иргэд, эрдэмтэн судлаачид, улс төрчид байнга 
шүүмжилсээр байв. Үүний улмаас Улсын Их Хурлын сонгууль болгоны дараа сонгуулийн 
тогтолцоог боловсронгуй болгох асуудал хүчтэй яригддаг байлаа. 2011 оны сүүлчээр 
Улсын Их Хуралд суудалтай улс төрийн намуудын зөвшилцлөөр сонгуулийн шинэ 
хуулийг баталж, 2012 оны сонгуулийг анх удаа холимог тогтолцоогоор явуулсан юм. Энэ 
удаа сонгуулийн холимог тогтолцоог хуульчилснаас гадна сонгуулийн автоматжуулсан 
тооллого хийх, сонгуулийн хууль тогтоомжийг зөрчсөн тухайд оногдуулах хариуцлагын 
шийтгэлийг нэмэгдүүлэх асуудлыг нэг мөр шийдвэрлэсэн юм. 

Улсын Их Хурлын зургаан удаагийн сонгуулийн үр дүн нь Монгол Улсад Парламентын 
засаглалыг илүү боловсронгуй болоход нөлөөлсөн нь дамжиггүй. Өнгөрсөн он жилүүдэд 
сонгуулийн тогтолцоог боловсронгуй болгох, түүний эрх зүйн үндсийг бэхжүүлэх, 
сонгогчдын улс төрийн боловсрол болон сонгууль явуулах үйл явцыг боловсронгуй болгох 
алхмууд хийгдсээр байна. 

* * *

МОНГОЛЫН ЭМЭГТЭй УЛС ТӨРЧИД
(мэдээлэл, лавлагаа)

    Т.  Мягмаржав

Монгол Улс 1990 онд байнгын ажиллагаатай парламенттай болсоор эдүгээ 20 гаруй жил 
болов. Энэ хугацаанд нэр бүхий 19 эмэгтэй хууль тогтоох дээд байгууллагад  ажилласан 
байна. Үүнд:

•	 Улсын Бага Хурлын гишүүнээр:1990 - 1992 онд - 2, 
•	 УИХ -ын гишүүнээр 1992 - 1996 онд - 3, 
•	 УИХ -ын гишүүнээр 1996 - 2000 онд - 8, 
•	 УИХ -ын гишүүнээр 2000 - 2004 онд - 9,
•	 УИХ -ын гишүүнээр 2004 - 2008 онд - 5,
•	 УИХ -ын гишүүнээр 2008 - 2012 онд - 3 тус тус сонгогдож байжээ. 

Ялангуяа УИХ -ын сүүлийн 2 сонгуульд энэ тоо буурч ердөө 3 эмэгтэй  сонгогдсон нь улсын 
нийт хүн амын 52 хувийг эмэгтэйчүүд эзэлдэгтэй харьцуулбал хэтэрхий бага үзүүлэлт 
юм. Түүнчлэн гүйцэтгэх эрх мэдлийн талбарт  үзэгдэхүйц эрх мэдэл бүхий албан тушаал 
хашдаг эмэгтэйчүүдийн эзлэх хувийн жин  6,6 хувь байгаа нь шийдвэр гаргах түвшинд 
эмэгтэйчүүдийн оролцоо хангалтгүй байгааг харуулж байна. 2004-2008 оны Улсын 
Их Хурлын үед тодруулбал 2007 онд 5 эмэгтэй гишүүн идэвхи санаачилга гарган байж 
сонгуульд нэр дэвших эмэгтэйчүүдийн 30 хувийн квотыг “Улсын Их Хурлын сонгуулийн 
тухай” хуулийн төсөлд  оруулсан ч эрэгтэй гишүүд зонхилсон парламент үүнийг хүлээж 
аваагүй, дэмжээгүй юм.

Энэ удаад /2012 онд/ “Улсын Их Хурлын Сонгуулийн тухай” хуульд эмэгтэйчүүдийн нэр 
дэвших боломжийг 20 хувийн квотоор тогтоов. Нэг намаас 76 хүн нэр дэвшүүлнэ гэж 
тооцохоор, үүний 16 нь эмэгтэйчүүд байна гэсэн үг. Иймд, эмэгтэйчүүд энэ хуульчлагдсан 
боломжийг дүүрэн ашиглахыг эрмэлзэх учиртай. Мөн 16 жил дуншин  байж батлагдсан 
“Жендэрийн тэгш байдлын тухай” хууль нь хүүхэд, эмэгтэйчүүдийн асуудалд мэдрэмжтэй 
хандах, урьтач нөхцөл болсон нэг чухал алхам мөн. Эмэгтэйчүүд парламентад аль болох 
олноор сонгогдох нь төрийн захиргааны албан хаагчдын 46 хувийг, төрийн үйлчилгээний 
72 хувийг эзэлдэг нийт эмэгтэйчүүдийн болон дунд, доод шатны ажлын дийлэнхийг 
нугалдаг эмэгтэйчүүдэд анхаарлаа хандуулах, тулгамдсан асуудлуудыг шийдвэрлүүлэх, 
тодорхой өөрчлөлтүүдийг хийх зэрэг олон талын ач холбогдолтой билээ.

Эмэгтэйчүүдийн сонгогдсон үедээ хийсэн ажлуудыг жагсаавал
Хүснэгт 1

№ Овог нэр Сонгогдсон 
онууд

Хэдэн удаа 
сонгогдсон 
мэргэжил

Байнгын хороо, 
ажлын хэсэг ахалсан 

болон бусад
Ямар хууль санаачилсан

1 Жанлав
Бямбажав

1990-1992 
УБХ-ын 
гишүүн
1992-1996 
УИХ-ын 
гишүүн

2удаа

Хуульч

1990 - 1992 УБХ-ын 
Эмэгтэйчүүд, хүүхэд, 
залуучуудын асуудлын 
байнгын хорооны 
нарийн бичгийн дарга, 
1992-1996 Хууль зүйн 
байнгын хорооны 
гишүүн

Улсын Бага Хурал Өмч 
хувьчлалын тухай хууль,

1992 - 1996 онд Монгол Улсын 
Үндсэн хуулийн ажлын хэсгийн 
бүрэлдхүүнд ажиллаж байв.

